Қазақстан Республикасы Табиғи монополияларды реттеу                агенттігінің нормативтік құқықтық және құқықтық актілерінің, шарттарының жобаларын дайындау және ресімдеу ережесін  (заң техникасы) бекіту туралы 

Қазақстан Республикасы Табиғи монополияларды реттеу агенттігі төрағасының 2007 жылғы 27 сәуірдегі № 113-ОД-НҚ бұйрығы

Қазақстан Республикасы Табиғи монополияларды реттеу агенттігінің бұйрықтары мен шарттарын ресімдеуді ұйымдастыруға және оларды қабылдау рәсіміне бірыңғай тәсілдерді белгілеу                                          мақсатында БҰЙЫРАМЫН:


1. Қоса беріліп отырған Қазақстан Республикасы Табиғи монополияларды реттеу агенттігінің нормативтік құқықтық және құқықтық актілерінің, шарттарының жобаларын дайындау және ресімдеу ережесі  (заң техникасы) бекітілсін.


2. Қазақстан Республикасы Табиғи монополияларды реттеу агенттігінің құрылымдық бөлімшелері мен аумақтық органдарының басшылары осы бұйрықтағы талаптардың қатаң орындалуын қамтамасыз етсін.


3. Осы бұйрықтың қосымшасына сай Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі агенттігінің және Қазақстан Республикасы Табиғи монополияларды реттеу және бәсекелестікті қорғау жөніндегі агенттігінің  кейбір шешімдерінің күші жойылсын.

4. Қазақстан Республикасы Табиғи монополияларды реттеу агенттігінің Әкімшілік жұмысы және талдау департаменті (Е.О. Есіркепов) осы бұйрықты Қазақстан Республикасы Табиғи монополияларды реттеу агенттігінің құрылымдық бөлімшелері мен аумақтық органдарының назарына жеткізсін.

5. Осы бұйрықтың орындалуын бақылау Қазақстан Республикасы Табиғи монополияларды реттеу агенттігі төрағасының орынбасары                     Е.К. Құдайбергеновке жүктелсін.


6. Осы бұйрық қол қойылған күнінен бастап күшіне енеді.

Төраға                                                                                                Б. Сағынтаев
	Қазақстан Республикасы Табиғи монополияларды реттеу агенттігі төрағасының 2007 жылғы «___» _________ №___-НҚ бұйрығымен 

бекітілген


Қазақстан Республикасы Табиғи монополияларды реттеу агенттігінің нормативтік құқықтық және құқықтық актілерінің, шарттарының жобаларын дайындау және ресімдеу ережесі

1. Жалпы ережелері 

1. Осы Қазақстан Республикасы Табиғи монополияларды реттеу агенттігінің нормативтік құқықтық және құқықтық актілерінің, шарттарының жобаларын дайындау мен ресімдеудің ережесі (заң техникасы) (бұдан әрі - Ереже) «Нормативтік құқықтық актілер туралы», «Әкімшілік рәсімдер туралы» Қазақстан Республикасының заңдарына және Қазақстан Республикасының өзге де нормативтік құқықтық актілеріне сәйкес Қазақстан Республикасы Табиғи монополияларды реттеу агенттігінің және оның аумақтық органдарының (бұдан әрі – Агенттік) нормативтік құқықтық және құқықтық актілерін, шарттарын ресімдеуді ұйымдастыруға бірыңғай көзқарас белгілеу, сондай-ақ  шығару процесін жетілдіру мақсатында әзірленді. 

2. Агенттіктің нормативтік құқықтық және құқықтық актілерін (бұдан әрі - бұйрықтар) және шарттарын сапалы әзірлеу үшін, сондай-ақ олардың мемлекеттік және орыс тілдеріндегі мәтіндерінің бірдейлігі үшін жеке жауапкершілік Агенттіктің осы бұйрықтарды (шарттарды) әзірлеуші құрылымдық бөлімшесінің басшысына немесе оның орнын алмастыратын тұлғаға жүктеледі.

3. Бұйрықтарды Агенттіктің төрағасы, не оның орнын алмастыратын тұлға өзінің мемлекеттік өкілеттіктерінің шеңберінде мәселелерді,  Агенттіктің негізгі және жедел міндеттерін шешу үшін жеке дара өкімдік тәртіппен шығарады.

4. Агенттіктің шарттарының жобалары Қазақстан Республикасы Азаматтық кодексінің, «Мемлекеттік сатып алу туралы» Қазақстан Республикасы Заңының, өзге де нормативтік құқықтық актілердің және осы Ереженің талаптарына сәйкес жасалады. 

5. Шарттар Агенттіктің және оның аумақтық органдарының материалдық, техникалық, ақпараттық және басқа да қамтамасыз етуге байланысты мәселелерін шешу мақсатында жасалады.

2. Агенттіктің бұйрықтарын (шарттарын) дайындау және ресімдеу

6. Бұйрықтарды Агенттіктің құрылымдық бөлімшелері әзірлейді және Қазақстан Республикасының қолданыстағы заңнамасында көзделген құзыреттің шегінде бекітіледі. 

7. Бұйрықтар арнайы бланкіде – бұйрықтың қатаң есептегі бланкі болып табылатын ресми бланкіде ресімделеді. 

8. Бұйрықтардың мынадай деректемелері:

1) Қазақстан Республикасының Мемлекеттік елтаңбасы;
2) акті нысанындағы нұсқау;
3) осы актіні реттеудің мәнін білдіретін тақырып;
4) актіні қабылдау орны және күні;
5) актіні тіркеу нөмірі;
6) мемлекеттік органның бірінші басшысының не оның міндетін атқарушы тұлғаның қолы;
7) елтаңбалы мөр болуға тиіс.

9. Бұйрықтың құрылымы реттеу мәнінің толық ашылуын қамтамасыз етуге тиіс, ал мазмұны дайындалып отырған актінің бірыңғай түсінігі мен қолданылуын қамтамасыз етуге тиіс. Бұйрықта белгіленетін шаралардың мазмұны нақты баяндалуға, бұйрықтың күші қолданылатын және (немесе) оларды белгіленген мерзімде іске асыру үшін жауап беретін адам топтары толыққанды айқындалуға тиіс.

10. Агенттікпен жасалатын шарттар Қазақстан Республикасының заңнамасында белгіленген шарттардың үлгі нысандарына сәйкес келуге тиіс. Егер Агенттік дайындайтын шарттар мемлекеттік сатып алу туралы заңнаманың шеңберінен тыс орындалған жағдайда, онда мұндай шарт Қазақстан Республикасының азаматтық заңнамасының жалпы талаптарына сәйкес келуге тиіс.

11. Бұйрықтың (шарттың) тақырыбы (атауы) оны реттеу мәнін білдіруге тиіс және қысқа болуға тиіс.

Бұйрықтың (шарттың) атауында сөздерді тасымалдауға жол берілмейді Қазақстан Республикасының әділет органдарына мемлекеттік тіркеуге жіберілетін бұйрықтың атауы парақтың сол жақтағы жоғарғы бөлігіне оң жақта мемлекеттік тіркеудің тиісті мөрі үшін орын қалдыра отырып орналастырылуға тиіс, ал басқа бұйрықтар – парақтың ортасына орналастырылуға тиіс.

12. Бұрын қабылданған бұйрыққа өзгерістер мен толықтырулар енгізуді көздейтін бұйрықтың атауында бұйрықтың нысанына, соңғының қабылданған күніне, нөміріне,  атауына ( көрсетілген бірізділікпен)  сілтеме болуға тиіс.

13. Бұйрықты қабылдаудың мақсаттары мен уәждемелерін, оның алдында тұрған негізгі міндеттерді түсіндіру талап етілетін жағдайда, негізгі ережелерді баяндауды алдында кіріспе бөлігі (алғысөз) келтіріледі.

Актінің кіріспе бөлігінде нормативтік ережелер қамтылмайды. 

Бұйрықтың алғысөзінде осы бұйрықты қабылдау жөніндегі уәкілетті органның құзыретін көздейтін Қазақстан Республикасының нормативтік құқықтық актілеріне немесе оларды іске асыру үшін осы бұйрық қабылданып отырған алдыңғы актілерге сілтемелер келтірілуі мүмкін.

14. Жеке құрам бойынша бұйрықтардың кіріспе бөлігі өкімдік                    әрекетпен басталады, бұл ретте осы бұйрықтар тиісті өкімдік әрекеттің жазбаша негізіне сілтеме жасаумен аяқталуға тиіс.

15. Бұйрықтың да, оған берілген туынды актінің де (мұндай болған жағдайда),  қосымшаларды қоса, әрбір беті парақтың жоғарғы жағының ортасында тыныс белгілерінсіз нөмірленуге тиіс. 
16. Бұйрық және актінің туынды түрлері жеке нөмірді қамтуға тиіс, ол негізгінің де, актінің туынды түрінің де  бірінші парағынан басталады.  

Бұл ретте, бұйрықтың бірінші беті нөмірленбейді.
17. Бұйрықтардың (шарттардың) негізгі құрылымдық элементі «тармақ» деген сөз жазылмай, араб цифрімен көрсетілетін тармақ болып табылады. 

Тармақтар маңыздылығы бойынша логикалық бірізділікпен, сондай-ақ мәселені шешудің хронологиялық кезеңдерін ескере отырып  орналастырылады. 

Бұйрықтың (шарттың) тармақтары цифрдан кейін қойылатын жақшамен белгіленетін тармақшаларға бөлінуі мүмкін. Тармақтар мен тармақшалардың ішінде абзацтармен бөлінетін бөліктер болуы мүмкін.
18. Көлемі бойынша елеулі бұйрықтардың (шарттардың) мазмұны бойынша жақын тармақтары «Тарау» сөзімен белгіленетін тарауларға біріктірілуі мүмкін.

Мазмұны бойынша жақын бірнеше тараулар бөлімдерге біріктірілуі мүмкін, ал бөлімдер, өз кезегінде бұйрықтың бөлігіне біріктірілуі мүмкін. 

Көлемі бойынша үлкен тарауларда акті параграфтарға бөлінеді, ал үлкен бөлімдерде осыған ұқсас кіші бөлімдерге бөлінуі мүмкін.
19. Бұйрықтардың (шарттардың) әрбір тармағы,  тармақшасы, сондай-ақ тараулары, параграфтары мен бөлімдері, бөлімшелері араб цифрларымен нөмірленеді.
20. Бұйрықтардың (шарттардың) мәтінінде абзацтарды дефистермен немесе өзге белгілермен белгілеуге жол берілмейді.
21. Тармақтарды, тараулар мен бөлімдерді нөмірлеу барлық бұйрықтың (шарттың) өн бойына жүргізу болып табылады. Тармақшаларды нөмірлеу әрбір тармақ үшін дербес болып табылады. Әрбір тараудағы параграфтарды нөмірлеу және әрбір бөлімдегі бөлімшелерді нөмірлеу өн бойына емес дербес болып табылады. 
22. Бір тармақтан тұратын бұйрықта тармақты нөмірлеу талап етілмейді.
23. Параграфтардың, тараулардың, бөлімшелердің, бөлімдер мен бөліктердің тақырыптары алдыңғы мәтіннен жолдардың арасы екі интервалмен, ал одан кейінгі мәтін – бір интервалмен бөлінеді. 

Бұл ретте бұйрық (шарт) тәртіп бойынша, мынадай өлшемдермен («WORD for WINDOWS мәтіндік редакторды 6.0 және одан жоғары нұсқаны қолдана отырып) ресімделеді:

сол жақтағы алаң – 2,5 см, оң жақтағы – 1,5 см, колонтитулдар – 2,5 см;

шрифт – «Times New Roman» № 14 мөлшер (қосымшаларда кіші мөлшердегі шрифт пайдаланылуы мүмкін, бірақ № 10 кіші болмауға тиіс);

жоларалық интервал – жалқы;

абзацтық шегіну (бірінші жолдың шегінуі) – 1,25 см.
24. Бұйрықтың мәтіні анық тұжырымдалуға және түзетулерсіз мен өшірусіз бірыңғай шрифтімен басылуға тиіс.
25. Бұйрықтың мәтіні әдеби тілдік нормалары мен заң терминалогиясын сақтай отырып жазылады, сөйлемдер барынша қысқа болуға және анық және әртүрлі түсіндірмелерге жатпайтын мағынаны қамтуға тиіс. Көнерген және көп мәнді сөздер мен сөйлемдерді, эпитеттерді, метафораларды қысқартылған сөздерді қолдануға жол берілмейді. Тармақтың мәтіні басқа тармақтарда қайталап жазылмайды. 
26. Бұйрықтың мәтіні мағыналы және құқықтық жүктемені алып жүрмейтін деклоративтік сипаттағы ережені қамтуға тиіс емес.
27. Агенттікке бағынбайтын мемлекеттік органдарға (оларлың басшыларына) қатысты бұйрықтардағы тапсырмалар ұсынымдық нысанда  және олардың келісімі бойынша жазылуға тиіс.

Мұндай жағдайда мемлекеттік органның атауынан кейін «(келісімі бойынша)» деген сөздер жазылады. 
28. Бұйрықтың мәтінінде мемлекеттік органдардың және өзге ұйымдардың атауы ресми атауына сәйкес толық және барлық мәтін бойынша бірдей жазылады.

Мәтіннің қарапайымдылығы мен ықшамдылығын қамтамасыз ету мақсатында мемлекеттік органдардың және өзге де ұйымдардың атауларын бұйрықтың өз мәтініндегі қысқартудың не аббревиатураның мәнін таратып жаза отырып, қысқартып жазуға жол беріледі. 
29. Бұйрықтың мәтініндегі тақырыптан тараулардың, бөлімдердің, бөліктердің, параграфтардың, бөлімшелердің аттарынан, «БІРЛЕСКЕН БҰЙРЫҚ», «БҰЙЫРАМЫН» деген сөздерден басқа жекелеген сөздер мен сөз құрамдарын бөліп жазуға және сызуға жол берілмейді, лауазымы, қол қоятын тұлғаның аты мен тегінің бірінші әріпі қараланған қаріппен жазылады.

«БҰЙЫРАМЫН» деген сөз бас әріптермен жазылады және оны тасымалдауға тыйым салынады.
30. Уақытша органның (комиссия, жұмыс тобы) жеке құрамдарын бұйрықпен бекіткен  жағдайда, олардың жұмысына қатысатын тұлғалардың тегі, аты, әкесінің аты мен лауазымы толық келтіріледі.
31. Абзацтарға, жолдар мен сөйлемдерге сілтеме жасалынған кезде олардың нөмірленуі реттік сандармен (жазбаша) белгіленеді, бұл ретте абзацқа сілтеме жасау «абзац» деген сөзбен белгіленеді.

32. Бұйрықтың (шарттың) мәтініндегі тармаққа, тармақшаға сілтеме олардың реттік нөмірі көрсетіле отырып (олардың белгілері үшін сын есімді пайдалануға жол берілмейді) жасалады.
33. Егер мәтінде өзге актіге сілтеме бар болған жағдайда, оның нысаны, қабылданған күні, тіркеу нөмірі, аты көрсетіледі. Қазақстан Республикасының әділет органдарында тіркелген нормативтік құқықтық актіге сілтеме жасалған кезде Нормативтік құқықтық актілерді (көрсетілген бірізділікпен)  мемлекеттік тіркеу тізілімінде тіркелген нөмірі қосымша көрсетіледі.
34. Заңнамалық актілерге сілтеме жасалған кезде Қазақстан Республикасы Президентінің заң күші бар Жарлықтарын қоспағанда, нөмірін көрсету талап етілмейді.

Егер бұйрықтың мәтінінде сол бір актіге бірнеше сабақтастық сілтемелер келтірілсе, актінің толық аты оған жасалған кейінгі сілтемемен бір рет көрсетіледі.
35. Күнді белгілеу кезінде мәтінде  айдың аты пайдаланылады, ал жыл мысалы: «1980 жылғы  22 қараша» деп толық көрсетіледі.
36. Бұйрықтың мәтіндеріне ескерту жасауға ерекше жағдайларда, мәтіндегі тиісті нұсқауды оның мағынасына зиян келтірместен баяндау мүмкін болмаған жағдайда жол беріледі.
37. Негізгі қызмет бойынша бұйрықтың парақтырының артқы жағына  қандай да бір жазбаларға немесе қол қоюға жол берілмейді.
38. Актілердің үштен аспайтын туынды түрлерін бір бұйрықпен бекітуге болады.
39. Агенттік мемлекеттік органдармен бірлесіп қабылдайтын бұйрықтар ресми бланкілерді пайдаланбастан бірлескен актілер  түрінде ресімделеді.

Бұл актілер Қазақстан Республикасы Үкіметінің  2006 жылғы                          16 тамыздағы № 773 қаулысымен бекітілген (бұдан әрі – Заңға бағынысты нормативтік құқықтық актілердің жобаларын ресімдеу және келісу ережесі) Заңға бағынысты нормативтік құқықтық актілердің жобаларын ресімдеу және келісу ережесінде белгіленген талаптарға сәйкес келуге тиіс.
40. Қазақстан Республикасының әділет органдарына мемлекеттік тіркеу үшін ұсынылған бұйрықтар Заңға бағынысты нормативтік құқықтық актілердің жобаларын ресімдеу және келісу ережесіне және осы Ережеге сәйкес жасалуға тиіс.

3. Агенттік бұйрықтарының күші жойылған (алып тасталған)                            деп тану  және   өзгерістер мен толықтырулар енгізу    туралы бұйрықтарды дайындау және ресімдеу 
41. Бір бұйрыққа енгізілетін барлық өзгерістер мен толықтырулар бір тармақпен немесе тармақшамен көзделеді.
42. Үштен астам бұйрықтарды өзгерту және толықтыру кезінде жеке қосымшалармен ресімделген тізбе жасалады.
43. Бұйрыққа немесе оның құрылымдық бөлігіне осы мәтін мазмұнының жартысынан асатын көлемде өзгерістер мен толықтырулар енгізу кезінде оның жаңа редакциясы қабылданады.
44. Қолданыстағы бұйрыққа құрылымдық қосымша бөліктер енгізілген кезде  олар бұйрықтың бұрынғы құрылымдық  бөліктерінің нөмірлерін қайталайтын қосымша нөмірлермен енгізіледі, мысалы олар: 4-1-тараудың            2-1-тармағы 8-1) тармақшасы және  сол сияқты болып жазылады.

Егер тармақшалардың нөмірлері соңғы болып, ал тармақтар мен тараулардың нөмірлері бұйрықтың тұйықтаушы нөмірлері болып табылған жағдайда, онда қосымша енгізілген құрылымдық бөліктерге одан кейінгі нөмірлер беріледі.
45. Өзгеріс пен толықтыру енгізілетін бұйрықтардың тізбесіндегі де,  күші жойылған (алып тасталған) деп танылған бұйрықтардың тізбесіндегі де  барлық бұйрықтар олар шығарылған (қабылданған) күн бойынша хронологиялық тәртіппен орналастырылады.
46. Қолданыстағының (лардың) орнына бұйрық қабылдау кезінде, алдыңғысы (лары)  толық немесе ішінара осы бұйрықпен күшін жоюға (алып тастауға)  қойылады.
47. Бұйрықтың күші жойылған (алып тасталған) деп танылған жағдайда, осы бұйрыққа өзгерістер мен толықтырулар енгізілген барлық бұйрықтар не олардың бір бөлігі  бір мезгілде күші жойылған (алып тасталған) деп танылады.

Қазақстан Республикасының әділет органдарында мемлекеттік тіркеуден өткен бұйрықтар күші жойылған (алып тасталған) деп танылады. Қазақстан Республикасының әділет органдарында мемлекеттік тіркеуден өтпеген, нормативтік құқықтық актілер болып табылмайтын бұйрықтар алып тасталуы болуы мүмкін.
48. Қолданыстағы бұйрықтың  құрылымдық бөліктерінің күші жойылған (алып тасталған) деп танылған жайдайда, мұндай бөліктер қолданыстағы бұйрықтан алып тасталады, бірақ олардың нөмірлері сақталады және одан әрі пайдаланылмайды.

Сақталып қалған  нөмірге бұйрықтың (немесе оның бір бөлігінің) күші жойылған (алып тасталған) деп тану туралы бұйрыққа сілтеме қосылады. Құрылымдық бөлімдердің сақталып қалған нөмірі өзгермейді.
49.  Егер бұрын қабылданған бұйрықтардың  бірнешеуі (3 және одан көп) күшін жоюға (алып тастауға) қойылған жағдайда бұйрыққа жекелеген қосымшамен (тізбемен) ресімделген тізбе жасалады.
50. Қазақстан Республикасының әділет органдарында мемлекеттік тіркеуден өткен Агенттіктің  бұйрықтарының  күші жойылған деп тану және өзгерістер мен толықтырулар енгізу туралы бұйрықтарды дайындау мен ресімдеу Заңға тәуелді  нормативтік құқықтық және құқықтық актілердің, жобаларын ресімдеу мен келісу ережесінің және осы тараудың  талаптарына сәйкес жүзеге асырылады.

4. Агенттіктің бұйрығына (шартына) берілген қосымшаларды ресімдеу
51. Бұйрықтың (шарттың) құрылымына қосымшалар енгізілуі мүмкін.

Егер бұйрықта (шартта) қосымшаларға сілтеме бар болса, онда бұйрықта (шартта)  бір қосымша болған жағдайларды қоспағанда, олардың бұйрықтың (шарттың) мәтініндегі нұсқаудың тәртібімен берілген қосымшалардың нөмірлері көрсетіледі.
52. Бұйрыққа (шартқа) графиктерді, кестелерді, схемаларды, карталарды, тізбелер мен басқаларды енгізу қажет болған жағдайда, соңғылары жеке қосымшалармен ресімделеді.

Туынды актінің не қосымшаның бірінші парағының оң жағындағы жоғарғы бұрышында ол арқылы қабылданған бұйрықтың (шарттың)  нысаны, бекітілген күні, тіркелген нөмірі    қамтылуға тиіс.

Егер бұйрықта (шартта) бірнеше қосымшалар болған жағдайда, әрбір қосымшаның оң жақтағы  жоғарғы бұрышында  оның реттік нөмірі, сондай-ақ  тиісті бұйрықтың (шарттың) нысаны, бекітілген күні, тіркелген нөмірі көрсетіледі.

Егер бұйрықтың мәтінінде сілтеме келтірілсе:

1, 2,… қосымшаға не  (1, 2, …қосымша) онда қосышаның оң жақтағы жоғарғы бұрышына қосымша:

                                                                200_ жылғы «___»_________

                                                         №______ бұйрыққа берілген  
1, 2, …қосымша

деп жазылады.

Қоса беріліп отырған Әдістеме.., Ереже.., Нұсқаулық..., онда қосышаның оң жақтағы жоғарғы бұрышына қосымша:

200_ жылғы «___»_________

№______  актімен

бекітілді (ген)

Егер бұйрықпен бекітілген туынды актілерге қосымшалар берілсе, онда соңғысының оң жақтағы жоғарғы бұрышында:

Туынды актіге берілген
1, 2, …қосымша

деп көрсетіледі.

_______________________________________________
	Қазақстан Республикасы Табиғи монополияларды реттеу агенттігі төрағасының 

2007 жылғы «_____»_____________

бұйрығына қосымша


Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі                 агенттігінің және Қазақстан Республикасы Табиғи монополияларды реттеу және бәсекелестікті қорғау жөніндегі агенттігінің күші                жойылған кейбір шешімдері

1. «Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі                 агенттігінің нормативтік құқтық және құқықтық актіерлері жобаларын дайындау, ресімдеу және келісу ережесін бекіту туралы» Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі агенттігі төрағасының 2002 жылғы                           7 маусымдағы № 118-НҚ бұйрығы;


2. «Табиғи монополиял субъектілерінің қызметтеріне тарифтер (бағалар, алым ставкаларын) бекіту туралы монополияға қарсы органдар қабылдаған шешімдерді ресімдеу жөніндегі Нұсқаулықты бекіту туралы»  Қазақстан Республикасы Табиғи монополияларды реттеу және бәсекелестікті қорғау жөніндегі агенттігі төрағасының 2003 жылғы  25 ақпандағы № 54-НҚ бұйрығы;


3. «Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі                 агенттігінің нормативтік құқтық және құқықтық актіерлері жобаларын дайындау, ресімдеу және келісу ережесін бекіту туралы» Қазақстан Республикасы Табиғи монополияларды реттеу, бәсекелестікті қорғау және шағын бизнесті қолдау жөніндегі агенттігі төрағасының 2002 жылғы                           7 маусымдағы № 118-НҚ бұйрығына өзгерістер мен толықтыруларенгізу туралы» Қазақстан Республикасы Табиғи монополияларды реттеу және бәсекелестікті қорғау жөніндегі агенттігі төрағасының 2003 жылғы                              4 мамырдағы № 123-НҚ бұйрығы;


4. «Қазақстан Республикасы Табиғи монополияларды реттеу және бәсекелестікті қорғау жөніндегі агенттігінің нормативтік құқтық және құқықтық актіерлері жобаларын дайындау, ресімдеу мен келісу тәртібінің кейбір мәселелері» туралы  Қазақстан Республикасы Табиғи монополияларды реттеу және бәсекелестікті қорғау жөніндегі агенттігі төрағасының 2003 жылғы  22 тамыздағы № 204-НҚ бұйрығы.
